
MALTA 

 

QORTI TA' L-APPELL KRIMINALI 
 
 

ONOR. IMHALLEF 
JOSEPH GALEA DEBONO 

 
 
 

Seduta tal-31 ta' Lulju, 2008 

 
 

Appell Kriminali Numru. 78/2008 
 
 
 

Il-Pulizija 
(Spt. E. Cuschieri) 

Vs 
Jonathan Grech 

 
 
Il-Qorti, 
 
Rat l-akkuza dedotta kontra l-appellant quddiem il-Qorti 
tal-Magistrati (Malta) bhala Qorti ta’ Gudikatura Kriminali 
talli fit-28 t’Awissu, 2007, ghall-habta tas-14.00 hrs, waqt li 
kien fil-fond bl-isem “Ta’ Natu Supermarket”, Triq il-
Kostituzzjoni, Mosta, kkommetta serq ta’ diversi oggetti li 
l-valur taghhom kumplessivament jammonta ghal aktar 
minn LM10 pero’ mhux aktar minn LM100 u dan ghad-
dannu tal-propjetarju Joseph Vella. 
 
Rat is-sentenza tal-Qorti tal-Magistrati (Malta) bhala Qorti 
ta’ Gudikatura Kriminali tal-4 ta’ Marzu, 2008, li biha, wara 
li rat l-artikolu 284 tal-Kap. 9 tal-Ligijiet ta’ Malta, sabet lill-

appellant hati tal-akkuza kif dedotta w ikkundannatu multa 
ta’ mitejn u hamsin Euro (€250). 
 
Rat ir-rikors tal-appellant minnu pprezentat fl-14 ta’ Marzu, 
2008, li bih talab li din il-Qorti joghgobha thassar u 
tannulla s-sentenza appellata billi tillibera lill-appellant 
minn kull imputazzjoni, htija w piena. 
 
Fliet l-atti kollha processwali. 
 
Rat il-fedina penali aggornata tal-appellant esebita mill-
prosekuzzjoni fuq ordni tal-Qorti. 
 
Rat illi l-aggravji tal-appellant, fil-qosor, huma s-segwenti 
w cioe' :- li l-Ewwel Qorti ma setghet qatt issibu hati tal-
imputazzjoni migjuba kontra tieghu a bazi tal-provi w 
ghalhekk ghamlet apprezzament hazin tal-provi. Li ma 
gewx pruvati l-elementi tar-reat ta' serq. L-appellant 
umbaghad jelenka serje ta' provi li suppost kellhom 
iwasslu ghall-liberazzjoni tieghu. Ma hemmx prova tal-
contrectatio u li  kien l-appellant li pogga l-affarijiet fil-
garbage bag. L-unika prova li ngabat hi li hu kien pogga l-
garbage bag fuq it-trolley. Anki l-element tal-lukru huwa 
mankanti f' dan il-kaz. L-oggetti allegatament misruqa f' 
dan il-kaz baqghu gol-parking area li hi parti mill-istess 
stabbiliment minn fejn suppost kienu insterqu. 
 
Semghet ix-xhieda mill-gdid; 
 
Semghet it-trattazzjoni;  
 
Rat l-ordni taghha biex il-kawza tigi rikjamata ghas-Seduta 
tallum ghas-Sentenza. 
 
Ikkonsidrat; 
 
Illi l-provi mismugha minn din il-Qorti jistghu jigu ri-assunti 
kif gej :- 
 
PS 664 J. XERRI ddikjara b' affidavit li fit-28 t' Awwissu, 
2007, ghall-habta ta' 16.30 hrs. kienu marru l-ghassa tal-
Mosta, Fedele Camilleri li hu financial controller ta' Ta' 

Natu Supermarket u s-supervisor Jessica Cachi w qalu li 
kienu ghadhom kemm qabdu wiehed haddiem taghhom 
Jonathan Grech johrog borza tal-garbage biex jarmiha 
ghaz-zibel u li go fiha kien hemm diversi oggeti mill-hanut. 
 
Il-Pulizija kellmet lill-appellant li stqarr li hu jahdem wara c-
cheese counter u kien gie mqabbad mis-supervisor tieghu 
Jessica Cauchi biex inaddaf il-cold room u gol-cold room 
kien hemm diversi kaxxi tal-kartun vojta kif ukoll garbage 
bag. Hu qabad kollox u hadhom fil-bitha fejn is-soltu 
jpoggi l-affarijiet ohra ghar-rimi. Mistoqsi jekk kienx jaf x' 
kien fiha l-garbage bag, l-appellat kien wiegeb li ma kienx 
jaf x' fiha w kull ma ghamel kien biss li qabad il-garbage 
bag ghax haseb li fiha z-zibel u kien ghalhekk li harigha 'l 
barra hdejn iz-zibel l-iehor. 
 
L-imsemmija garbage bag kien fiha diversi oggetti tal-
kozmetika li l-valur taghhom kien jammonta ghall-
LM80.04c. (kif jirrizulta mill-istima dettaljata esebita a fol. 
3 tal-process)   
 
FEDELE CAMILLERI , financial controller ta' Natu 
Supermarket xehed li ghall-habta tas-1.30pm tat-28 t' 
Awwissu, 2007, kien irceva telefonata minnghand is-
supervisor Jessica Cauchi li qaltlu li kellha suspett li l-
appellant kien hiereg bi trolley mimli b' affarijiet li kienu 
tajbin u hi kienet waqqfitu w qaltlu biex ipoggi t-trolley 
hemm. Xi hin ix-xhud kien qed ikellem lil Jessica fil-yard l-
appellant hares lejhom u telaq jigri w lahaq gera w hareg. 
L-appellant kien qieghed inaddaf il-cold room u hareg b' 
garbage bag. Fuqha kien hemm il-kartun u kienet waqfitu 
is-supervisor ghax dak ma kienx xogholu li johrog il-
garbage. L-appellant jahdem bhala cheese counter 
assistant. Meta ix-xhud qaleb il-kartun tal-kaxxi vojta, ra 
garbage bag miftuha, ghax tant kien fiha affarijiet go fiha. 
Kien hemm b' kemm jiswew xi LM80 affarijiet bhal 
kamoxxi, u fwejjah tal-Gilette. 
 
Hu kien ipprova jilhaq lill-appellant biex ikellmu imma ma 
lahqux ghax kien telaq jigri. X' hin  ix-xhud mar jigri wara l-
appellant u dahal fil-hanut, ra lill-appellant ezatt hiereg 
mill-front tal-hanut taghhom li taghti ghal Constitution 

Street, Mosta. Hu kien ghajjatlu lill-appellant izda dan kien 
baqa' ghaddej jigri. Hu gera l-hanut u x' hin hareg mill-
hanut ra lill-appellant jigri 'l isfel fid-direzzjoni tal-Knisja go 
Constitution Street. Meta staqsa lil tac-cheese counter 
fejn kien mar l-appellant, dawn qalulu li l-appellant kien 
mar u qalilhom bil-hatfa li sejjer break , meta mhux 
suppost kien il-break tieghu. Hu kien stenna lill-appellant 
mis-2 pm. sal-4 pm.izda ma giex lura. Ghalhekk dak il-hin 
deherlu li kellu jirrikorri ghand il-Pulizija. L-appellant kien 
ilu jahdem maghhom xi tlitt snin. 
 
In kontro-ezami x-xhud qal li dak li kien qed jixhed 
quddiem din il-Qorti kien semmieh quddiem l-Ewwel Qorti. 
Hu ma kienx rah hiereg bit-trolley lill-appellant imma t-
trolley kien rah. Jesica Cauchi kienet qabditu. Ma kienx 
qal quddiem il-Magistrat li lill-appellant ma kienx rah. Li 
kien qal kien li ma kellmux. It-trolley instab fil-bieb tal-
hanut hu u hiereg ghall-parking area. L-iskart ma jithallix 
fil-vicin. Ghall-iskart hemm il-cleaners. Dan ma kienx 
xoghol l-appellant. L-iskart jittella w hemm bin kbir fejn 
jitpogga biex jingabar l-iskart li jigi xi mitt metru, mija w 
ghoxrin metru boghod. Jaqbel li Jessica Cauchi kienet 
qaltlu li qalet lill-appellant biex jahsel u jnaddaf il-cold 
room, imma mhux biex jarmi dak li kien hemm fha. 
Jessica Cauchi fil-fatt waqqfet lill-appellant ghax giha 
suspett ghax dak ma kienx xogholu li johrog il-garbage. 
Fil-cold room ma hemm xejn ghar-rimi. Hu kellu jahsilha w 
jippostja l-affarijiet .Il-kaxxi meta jinhargu jithallew hdejn il-
cold room, umbaghad jigu l-cleaners u jnaddfu l-kaxxi 
huma. Ma jidhirlux li dak in-nhar huma kienu short of staff 
kif kien qed jigi suggerit lilu u anki kieku kien hekk. Hu ma 
jidholx fil-fatt kienux short of staff ghax ir-rosters mhux hu 
jaghmilhom. Dak in-nhar kellu jiehu r-responsabbilta' hu 
ghax il-"boss" tieghu kien imsiefer.   
 
JESSICA CAUCHI xehdet li xogholha hu ta' supervisor. 
Fit-28 t' Awwissu, 2007, hi kienet qeghda barra w wara ftit 
rat lill-appellant hiereg bi trolley minn gol-istore ghal gol-
parking. Kif ratu hiereg bil-garbage bag qaltlu "Halliha fejn 
il-vojt fejn jigi z-zibel ghax gej taz-zibel." L-appellant 
qalilha "All right." u poggieh f' postu. F' temp ta' zewg 
sekondi marret tnehhi t-trolley u kif refghet il-garbage bag 

hassitha tqila w marret iccempel mill-ewwel lil ta' fuqha, x-
xhud precedenti w dan nizel mill-ewwel. Hi ma fethithiex 
berah il-garbage bag u kienet bil-kartun fuqha. Wara li 
waqqfet lill-appellant hi ma kienetx ratu aktar. Kien mar 
warajh Camilleri. L-incident gara fil-parking tal-hanut fuq 
wara u mhux f' Constitution Street. 
 
Qabel hi kienet dahlet fil-cold room ticcekkja x' kien qed 
jaghmel l-appellant u kien qed jirranga l-cold room. 
Umbaghad hi harget minn hemm u ma baqghetx hdejn l-
appellant. Ma jidhirlix li kienet tat istruzzjonijiet lill-
appellant hemm gew. Wara meta harget barra iltaqghet 
mall-appellant hiereg bit-trolley u peress li kumbinazzjoni 
kien gej taz-zibel qaltlu li lanqas haqq joqghod jitla' bih fl-
iskip. Hu pogga t-trolley hemm u hi marret biex taghti t-
trolley lin-nies u hasset il-bag tqila. L-appellant kien dahal 
fil-hanut 
 
In kontroezami, x-xhud qalet li normalment il-kaxxi vojta 
johroghom mieghu l-appellant. F' ebda hin ma rat lil 
Camilleri jipprova jkellem lill-appellant. Ma kienetx taf li 
dak in-nhar l-appellant kien talab permess biex jitlaq 
kmieni ghax kien sejjer ghand il-hair dresser. 
 
L-APPELLANT xehed li  dak in-nhar kien it-Tlieta w xi 
erbat ijiem qabel hu kien qal lis-Supervisor tac-Cheese 
Counter Darren Cassar li kellu bzonn imur jaghmel 
xagharu t-Tlieta ta' wara. Hu erbghin siegha jahdem 
hemm u l-gurnata tieghu hi sas-2pm. Sal-4pm hu kollu 
overtime. Vuol dire ma ghandux speci "breaks". Dak in-
nhar tat-Tlieta ghal xi nofsinhar kien rega' qal lis-
supervisor "Tinsiex irrid immur naghmel xaghri." Dak qallu 
: "All right uh." Ghaddew xi tlitt kwarti u dak qallu : "Isma 
qabel titlaq , mur irranga l-cold room ghax gie x-xoghol , 
hemm il-perzut. Jekk tlesti qabel vantagg ghalik , tmur 
qabel. Imma jekk ma tlestix ikollok tibqa' naqra zghira 
ohra." Hu mar u beda jippostja u ra lil Jessica warajh u 
ghamlet xi kwarta hemm biex tara x' kien qed jaghmel. 
Qaltlu biex jahsel il-cooler ghax ma kienx hemm cleaners. 
Ma kienx xogholu li jahsel il-coolers, ghax xoghol hu li 
jippostja l-perzut u hekk. Qaltlu : "Ghandek il-kaxxi 
taghhom u l-imbarazz ohroghom naqra, ghamilli pjacir."  

Hu tefa' kollox fit-trolley . Kellu t-trolleys hemmhekk diga' 
w harighom . Mar hdejha w sabha fil-hanut u staqsiha : 
"Dawn fejn inqeghdhomlok jiena?" Qaltlu : "Itfaghhom 
hawn fejn naghmlu z-zibel is-soltu. Issa jghaddi Pawlu." 
Wegibha: "All right. Inhallihomlok. Jien ha mmur 'l hemm" 
u mar u ippunchja fejn jippuncjaw u qal lis-superevisor 
tieghu : "ha mmur." u f' xis-saghtejn nieqes ghaxra qasam 
ghal faccata ghand il-hairdresser." 
 
L-appellant zied jghid li Camilleri ma marx jghajjatlu. Ma 
rahx. Kieku ghajjatlu zgur kien idur ghax hu faccata kien. 
Ma nizilx go Constitution Street. Hu kien ilu jahdem hemm 
bejn tlitt snin u tlitt snin u nofs u qatt ma kellu problemi 
anzi kien sew hafna mal- "boss". Mistoqsi kienx jaf x' kien 
fihom il-garbage bags, l-appellant wiegeb "Le. Kien hemm 
iz-zibel, il-garbage bags kif qaltlek u kien hemm il-kaxxi 
mimlijin. Il-garbage bags maghluqin sew u l-garbage bags 
kienu gja fuq it-trolley." Ghad-domanda tal-Qorti jekk hux 
hu kien ippakkja l-garbage bags, l-appellant wiegeb : "Le. 
Le. Xejn. Kienu got-trolley diga' Jien tfajt balla kartun fuqu. 
Zewg trollys kien hemm. Tfajt balla kartun fuqu u tfajt l-
iehor u hrigthom wara xulxin….Ghidtilha dawn x' 
naghmillek bihom?" Qaltli : Itfaghhom is-soltu ..gej Pawlu." 
Ghidtilha : "Mela f' idejk." 
 
In kontro-ezami l-appellant xehed li Jessica qaltlu: 
"Zbarazza l-kaxxi vojta. Ahsel il-cooler"  u qaltlu biex l-
imbarazz li kien hemm fit-trolley , il-kaxxi johroghom. Il-
basket kien fit-trolley. Mistoqsi jekk l-affarijiet tal-cold room 
ma jintremewx peress li ma jkunx hemm affarijiet ghar-rimi 
, wiegeb : "hemmhekk hemm aktar affarijiet mill-cold 
room. Hemm hafna affarijiet gol-istore fejn qeghda l-cold 
room. It-trolley kienet barra, mill-cold room. Jigi fejn l-
store" . Hu ma kellux ghalfejn johorog jigri mill-hanut. F' 
xil-3.45 pm., meta kien ghadu ghand il-hairdresser, 
cemplulu biex imur l-ghassa w haseb li xi hadd biex 
jiccajta. 
 
Ikkonsidrat.  
 
Illi mill-provi mismugha minn din il-Qorti jirrizulta li l-
appellant kien impjegat bhala cheese counter assistant f' 



Kopja Informali ta' Sentenza 

Pagna 7 minn 9 
Qrati tal-Gustizzja 

Ta' Natu Supermarket. Dak in-nhar tat-28 t' Awwissu, 
2007 gie mqabbad jaghmel xi xoghol ta' tindif fil-cold room 
kmieni wara nofs inhar u li ghal xi hin kien qed jigi 
sorveljat mix-xhud Jessica Cauchi li tahdem bhala 
supervisor hemm. F' hin minnhom din harget minn hdejh u 
, wara ftit tal-hin, rat lill-appellant hiereg mill-cold room 
ghal gol-parking area li hemm fuq wara tas-supermarket 
jimbotta trolley li fuqu kien hemm garbage bag mimli u li 
fuqu kien hemm xi kaxxi tal-kartun vojta. Cauchi qalet lill-
appellant li ma kellux ghalfejn jibqa' hiereg bit-trolley lejn l-
skip li kien ftit 'l boghod, ghax kien gej certu Pawlu w kien 
jiehdu hu. L-appellant ma baqax hiereg u telaq it-trolley 
hemm u kien pront telaq il barra mis-supermarket biex 
imur ghand il-hairdresser li skondu jigi faccata tas-
supermarket. 
 
Meta Jessica Cauchi avvicinat it-trolley u ppruvat terfa' l-
garbage bag, hassitu tqil wisq u rrizulta li go fih kien 
hemm b' kemm jiswew cirka tmenin lira Maltin (LM80) 
prodotti tajbin tal-kozmetika, li zgur ma kienux ghar-rimi. 
 
Issa huwa minnu li l-appellant jghid li l-basket kien diga 
mimli w fuq it-trolley u li hu ma kienx jaf x' kien fih meta 
saq it-trolley ' barra mill-cold room, b' dana kollu l-Ewwel 
Qorti, meta qieset il-kuntest tac-cirkostanzi kollha, setghet 
legittimament tasal ghall-konkluzzjoni logika w legali li l-
agir tal-appellant kien jammonta ghal serq tal-oggetti 
msemmija. Irrizulta minn dak li xehed hu stess li dak in-
nhar il-cleaners ma kienux marru ghax-xoghol u kwindi 
kien wahdu fil-cold room apparti l-hin li hdejh dahlet ghal 
xi hin Jessica Cauchi. Ghalhekk ma jirrizulta li kien hemm 
hadd iehor li seta' pogga l-affarijiet tajbin gol-garbage bag 
hlief hu.  
 
Inoltre kien ovvju, li kieku ma waqqfitux Jessica Cauchi, l-
appellant kien ser jibqa' jitbieghed mis-supermarket bl-
oggetti in kwistjoni biex suppost imur jiddisponi minnhom 
fl-iskip li kien hemm aktar il boghod. 
 
Il-mod mghaggel ghal-ahhar kif umbaghad l-appellant, 
meta gie hekk imwaqqaf, hareg mis-supermarket, 
minkejja li beda jsejjahlu w jigri warajh il-financial 

controller Fedele Camilleri, ukoll hu agir suspettuz li seta' 
wassal lill-Ewwel Qorti tigbed konkluzzjonijiet avversi 
ghat-tezi tal-appellant li hu ma kienx jaf x' kien qed igorr 'il 
barra mis-supermarket w li kuntrarjament ghal dak li 
xehed, ic-cirkostanzi kienu jindikaw il-kuntrarju. 
 
L-appellant inoltre ssottometta li ma kienx hemm l-
element tal-"contrectatio". Izda f' tema ta' contrectatio il-
Qrati taghna jsegwu it-teorija tal-CARRARA li jkun hemm 
dan l-element malli l-oggett ikun ittiehed mill-post fejn ikun 
thalla minn sidu w konsegwentement mhux mehtieg li l-
oggett ikun tnehha mill-kamra jew mid-dar tas-sid. (Ara 
Prof. Sir A. Mamo - Notes on Criminal Law, Part II, (1958 
edit) pp. 292 - 294) w f' dan il-kaz dan zgur jirrizulta ghax 
l-oggetti misruqa kienu lahqu nhargu mill-cold room u 
spiccaw fil-parking area tas-supermarket. Tant li kieku 
lahaq gie Pawlu anki wara li l-appellant halla t-trolley 
hemm, l-oggetti kienu ser joghsfru w jispiccaw jingabru 
maz-zibel. Ghalhekk dan l-aggravju qed jigi respint. 
 
L-aggravju li ma kienx hemm l-element tal-lucro ukoll 
mhux sorrett mill-provi ghaliex ghalkemm hu veru li l-
appellant  ma lahaqx ikkompleta l-intenzjoni furtiva tieghu, 
l-element mhux li jkun hemm lucru imma li l-att furtiv isir " 
con animo di farne lucro" u cioe' li l-asportazzjoni issir bl-
intenzjoni li dak li jkun jikseb qliegh jew vantagg "animo 
lucrandi" u mhux li dak il-qliegh jew vantagg jikkonkretizza 
ruhu bis-success tas-serqa.     
 
Fil-fehma ta' din il-Qorti, l-Ewwel Qorti, fuq il-provi li 
semghet, li prezumibbilment huma l-istess li semghet din 
il-Qorti, setghet tasal ghall-konkluzzjoni li kienu prezenti l-
elementi kollha tar-reat ta' serq u cioe' "la contrettazione 
dolosa, della cosa altrui, invito domino, con animo di farne 
lucro" .Ghalhekk din il-Qorti ma tarax li hemm xi raguni 
impellenti biex tiddisturba l-apprezzamnt tal-provi li 
ghamlet l-Ewwel Qorti. 
 
Ma hemmx aggravju dwar il-piena w f' kull kaz il-piena tal-
multa erogata mill-Ewwel Qorti hija inqas minn dik 
mandatorja ta' minimu ta' xahar prigunerija preskritta fl-
artikolu 285 tal-Kodici Kriminali ghal serq semplici w 

minkejja li l-Ewwel Qorti ma invokatx l-applikazzjoni tal-
artikolu 21 biex setghet taghmel dan fis-sentenza 
appellata, ma sar ebda appell dwar dan mill-Avukat 
Generali. Ghalhekk zgur li ma hemmx lok ghal xi 
temperament fil-piena. 
 
Ghal dawn il-motivi, l-appell qed jigi michud w s-sentenza 
appellata qed tigi konfermata fl-intier taghha. 
 
 
 
 
 

< Sentenza Finali > 
 

---------------------------------TMIEM--------------------------------- 


